
Дом, у якім мы 
жывём

ЛЫЖКА МЁДУ Ў БОЧЦЫ ДЗЁГЦЯ

ПРА 
“ГАДАсЦІ”

РЭЦЫДЫВЫ 
сАЦЫЯЛІЗМУ

”Нельга есці хлеб народа і 
грэбаваць ягонай мовай”. 

Ул. Караткевіч.

Крывінка ўсё ж дачакала-
ся, што напрыканцы чэрвеня 
шлюзы на рацэ адрамантавалі 
і раку перакрылі. І зроблена 
тое было пад асабістым кан-
тролем старшыні райвыкан-
кама, за што сваю падзяку яму 
выказвае і “Крывінка”. Здаец-
ца, і справа была капеечная, 
а без умяшальніцтва першай 
асобы раёна вырашыцца не 
магла. Чаму? Ды ўсё таму, 
што наша зацэнтралізаваная 
эканоміка інакш проста не 
працуе. Нашым начальнікам 
трэба спачатку паставіць 
праблему, даручыць некаму 
яе выкананне, а потым --кан-
траляваць, кантраляваць і 
кантраляваць, каб праблема 
тая была вырашана ў тэрмін і 
правільна. 

Вы спытаеце, а як можна 
сёння працаваць інакш? А 
вось так, як паказвае пера-
давы сусветны вопыт: аддаць 
справу ў рукі прыватнікаў, 
якія змогуць навесці парадак 
і падтрымліваць яго доўгія 
гады без адміністратыўнага 
ўмяшання. Бо яны маюць 
сваю выгаду і атрымаюць ад 

укладзенага капітала нейкі 
прыбытак. 

Вось і на канкрэтным аб’екце 
“Крывінскі шлюз” прыватнік 
несумненна адрамантаваў 
бы затвор шлюза без пры-
цягнення ўвагі першай асобы 
раёна. Зразумела, што яму 
прыйшлося б заключыць да-
мову з ПМК наконт падняцця 
–апускання шлюзу увосень 
і вясной. Ён бы стварыў на 
шлюзе інфраструктуру, не-
абходную для нармальнага 
функцыянавання аб’екта. 
То бок работу на аб’екце 
ён бы распачаў з таго, што, 
па-першае, пачысціў русла 
купальні. Яно не толькі зарас-
ло травой і лазняком, але і за-
смечана карчамі, бутэлькамі 
і шклом, што робіць кожнае 
акунанне ў ваду небяспеч-
ным. Па-другое, уласнік зрабіў 
бы зручныя сходні да вады, 
абсталяваў бы бяспечную 
вышку для скачкоў у ваду, бо 
існуючы самаробны трамплін 
таксама тоіць у сабе шмат 
небяспекі. Далей, каля шлю-
за замест каляін запоўненых 
вадой з’явіўся б пляж чала-

век на сто з лежакамі і ду-
шам, які тут можна зрабіць 
элементарна проста. Перад 
шлюзам узнікла б стаянка 
для аўтамабіляў, з’явіліся б 
распранальні і прыбіральні. 
Несумненна, што пабудо-
ва каля шлюзу кафэ было б 
толькі справай часу. 

Усё вышэйпералічанае па-
трабавала б нейкіх затрат, але 
акупіліся б яны за год-два. 
Дык у чым загвоздка? Нешта 
не верыцца, што жадаючых 
заняцца падобнай справай 
няма. Чаму ж тады аб’ект на 
Крывінцы адсутнічае ў  спісе 
аб’ектаў, прапанаваных для 
продажу-прыватызацыі? Што, 
зноў жаба душыць, што нехта 
разбагацее? 

Замест таго, каб устаўляць 
палкі ў калёсы развіцця мало-
га бізнесу і губляць час на 
праверках, ці не ўкраў хто 
лішні рубель, нам неабходна 
ствараць свой утульны раён-
ны дом, у якім было б прыем-
на жыць кожнаму. 

Г.Станкевіч. 

Ён цябе не абыдзе, 
Як ты ні пніся,
А надыдзе твой судны дзень.
І пакуль шчэ не позна --
Ты азірніся:
Ці туды цябе лёс вядзе? 

І калі ты ўжо выракся 
Роднае мовы,
Хоць табе няма й дваццаці, --
Да жыцьця ты грунтоўна
Ужо гатовы,
І далёка мусіш пайсьці!

Г.Станкевіч.

Я працую ў Пяцігарскай СШ 
настаўнікам. Неяк сюды па сваіх справах 
завітаў мой начальнік – начальнік раён-
нага аддзела адукацыі І.А.Жарабцоў. Ча-
лавек ён увогуле добразычлівы, але на 
гэты раз не прамінуў у размове ўкалоць 
мяне фразай: “Маўляў, якія яшчэ гадасці 
ты напішаш у сваёй газеце?” Адка-
заць адразу ў мяне не выпала, а вось 
цяпер, набіраючы нумар “Крывінкі”, 
успомнілася. Што ж, паважаны Іван 
Аляксандравіч, хоць са спазненнем, але 
адказваю. 

У сваёй газеце я пішу не гадасці, а 
пра гадасці, ці, дакладней, пра паскуд-
ствы, якіх, на жаль, яшчэ так многа ў на-
шым жыцці. І большасць паскудстваў, 
пра якія я апавядаю, нараджаецца ў 
кабінетах. А цярпець іх мусіць просты 
люд. Калі чыноўнік, баючыся патрапіць 
на старонкі “Крывінкі”, зробіць хаця б 
на адно паскудства менш, лічу, што мая 
газета выходзіць не дарэмна. На жаль я 
не маю столькі вольнага часу, каб быць 
у курсе ўсіх паскудстваў, якіх, думаю, 
творыцца ў нас шматкроць больш, чым 
паведамляе “Крывінка”. А спецыяльна я 
імі, наогул, не цікаўлюся. Мне асабіста 
больш спадабаецца пісаць пра радасці. 
Але іх так мала ў нашым жыцці пры 
кіраванні аднойчыабранага.

Народ жа “Крывінку” чытае з зада-
вальненнем, пра што сведчаць званкі і 
лісты ў газету і прыватныя гутаркі. Ня-
спынна расце і колькасць падпісчыкаў 
газеты. Ды і Вы, паважаны Іван 
Аляксандравіч, думаю, чытаеце газету 
ўважліва. 

А тэматыка “Крывінкі” будзе пашы-
рацца. Я б з задавальненнем расказаў 
чытачам пра вашых суседзяў па кабінету, 
пра тых, хто ездзіць на дзяржаўта на 
абед і пікнікі. Пра тых чынуш, хто ня-
рэдка прыходзіць на работу “пад му-
хай”. Пра тое, якія зарплаты і дывідэнды 
маюць вашы калегі. У мяне проста не 
хапае часу, каб многія пытанні дасле-
даваць дэталёва. Так што, калі Вы вало-
даеце падобнай інфармацыяй, можаце 
падзяліцца з газетай. Калі баіцеся роз-
галасу, то яна можа быць апублікавана 
пад псеўданімам. 

Тое, што выкрыццё парушэнняў 
законнасці дапамагае наладзіць нар-
мальнае жыццё ў раёне, - бясспрэчна. 
Ці не да гэтага павінен імкнуцца і кожны 
чыноўнік – слуга народа? 

Г.Станкевіч.

Удзень 3-га ліпеня на 
стадыёне ў Бешанковічах 
адбыўся традыцыйны 
канцэрт. Цягам паўтары 
гадзіны спевакі  наша-
га раёну паказвалі сваё 
майстэрства, прыцягвалі 
ўвагу гледачоў, якіх у гэты 
спякотны час тут было не 
густа – нейкая сотня ча-
лавек. Тым не менш песні 
ліліся ракой, дарослыя 
і дзеці мяняліся на сцэ-

не. Не змяніўся толькі з 
савецкіх часоў іхні рэпер-
туар. Здавалася, што ты не 
ў незалежнай Беларусі, а 
недзе ў БССР эпохі Брэж-
нева - Машэрава. Што 
ж, на тое мы маем цэлы 
ідэалагічны аддзел з ад-
дзелам культуры ў дада-
так, якія робяць усё, каб 
мы не пачулі толькі, як 
павінна гучаць сучасная 
Беларусь. Выхаванне па-

драстаючага пакалення ў 
духу ганьбавання роднага 
слова працягваецца ўжо 
другое дзесяцігоддзе. 

С у ц э л ь н а е 
рускамоўнае шоу 
бліскучымі песнямі на 
роднай мове некалькі 
разбавіла маладая 
“Званіца” Наталлі Бондар, 
але тое было толькі лыж-
кай мёду ў бочцы дзёгця. 

Л. Паўлава.

http://haradok.belarda.org - сайт нашага рэгіёна

Маладому 
пакаленьню

Аб’явА
Каб атрымліваць кожны 

нумар газеты «Крывінка» 
паведаміце рэдакцыі аб гэ-
тым – зрабіце бесплатную 
падпіску.

Рэдакцыя газеты “Крывін-
ка” змяшчае бясплатныя 
абвесткі чытачоў выдання. 
Дзеля размяшчэння абвесткі 
запоўніце купон або патэле-
фануйце ў рэдакцыю.

Калі парушаны вашы пра-
вы спажыўца, працаўніка, 
то даем эфектыўныя па-
рады па абароне права і по-
шуку бясплатных юрыстаў. 
Звяртайцеся на адрас газе-
ты «Крывінка».

Напрыканцы мінулага месяца быў зро-
блены невялікі рамонт аўтадарогі Мінск—
Віцебск, што з поўдня паўколам ахоплівае 
Бешанковічы. Цягам некалькіх кіламетраў 
паміж сенненскім і асавецеімі скрыжаваннямі 
было пакладзена новае дарожнае пакрыццё. 
Рамонт той праводзіўся цягам некалькіх дзён 
выбарачна, то ў адным месцы, то ў другім. І 
кожны раз пасля такога рамонту ўвечары каля 
вёскі Старыя Ранчыцы ў самых нечаканых мес-
цах з’яўлялася новая звалка – кучка незрасхо-
даванага асфальту. Ну ніяк не маглі дарожнікі 
арганізацыі ДРСУ-52, якая праводзіла рамонт, 
дазволіць сабе зрасходаваць дэфіцытны матэ-
рыял цалкам. Няхай сабе тыя кучкі і невялікія, 
іх хапіла б для асфальтавання 5 -10 квадратных 
метраў сялянскага падворка. Але сёння той 
асфальт ляжыць не на падворках, а помнікамі 
безгаспадарчасці ў самых нечаканых месцах. 

Рэцыдывы савецкіх часоў яшчэ даюць 
знаць пра сябе на кожным кроку. Чаму б 
не прадаць тыя рэшткі асфальту, прыкла-
дам, насельнікам бліжэйшай вёскі? Проста 
заехаць у вёску і прапанаваць каму-небудзь 
узяць за ўмераны кошт. Няўжо падобныя 
“помнікі” безгаспадарчасці з’яўляюцца без ве-
дама і ўхвалення кіраўніцтва? А калі так, то не 
вельмі яно наведвае свае аб’екты і цікавіцца 
“тэхналогіяй” апошніх хвілін рабочага дня. 

М.Васільеў.

ФаНТаСМаГоРЫЯ Касіць ці не касіць?

Сёлета многім выпускнікам 9-га кла-
са Пяцігарскай ДАСШ спатрэбіліся 
характарыстыкі. Я як класны кіраўнік 9-га кла-
са напісаў іх, як зазвычай, па-беларуску. І вось 
адзін з хлопцаў, які паступае ў віцебскі коледж, 
што ляжыць на вуліцы імя С. Лазо, тэлефануе 
мне і просіць перапісаць яго характарыстыку 
па-руску. Маўляў, папрасілі ў прыёмнай камісіі. 
Так нашым дзеткам з першых самастойных 
крокаў у жыццё пачынаюць фарміраваць ком-
плекс непаўнацэннасці роднай беларускай 
мовы. 

Гэта яўнае парушэнне Канстытуцыі 
Рэспублікі Беларусь -- асноўнага закону на-

шай краіны, дзе запісана па крайняй меры аб 
раўнапраўі моваў. Але, як паказвае практы-
ка, судзіцца за парушэнне Галоўнага закону 
краіны сёння не выпадае. Бо парушаецца ён 
тут на кожным кроку, большасцю службовымі 
асобамі. У сённяшняй Беларусі хутчэй могуць 
пасадзіць за карыстанне беларускай мовай, 
чым за яе дыскрымінацыю. Але факты пару-
шэння, калі яны ёсць, трэба не прапускаць без 
увагі і абнародваць. Некалі настане час, калі 
Беларусь перастане праводзіць прарасейскую 
палітыку ў галіне мовы, і тады тыя, хто парушаў 
Закон, будуць прыцягнуты да адказнасці. 

Г. Станкевіч.

Ці задумваліся Вы над 
тым, якую функцыю вы-
конвае ў нас абкос да-
рог? Так-так, той самы 
абкос, за якім столькі часу 
праводзяць дарожнікі і па-
лова бюджэтнікаў з рай-
цэнтра. Якія аргументы на 
карысць падкосу Вы можа-
це прывесці? Па-першае, 
скажаце Вы падкошаныя 
ўзбочыны прыгожыя. Па-
другое… А болей, здаец-
ца, аргументаў на карысць 
падкосу і няма. Больш 
таго, я магу прывесці колькі 
контраргументаў. Першы – 
гэта сэканомленая людская 
праца і паліва. Другі – гэта 
вопыт развітых краін Заход-
няй Эўропы. 

Калі я ўпершыню 
наведаў Нямеччыну ў 

1991-м годзе, усе тамтэй-
шыя дарогі тут былі абко-
шаныя. Але ўжо падчас 
наступных маіх паездак я 
мімаволі звярнуў увагу на 
тое, што многія ўзбочыны 
дарог стаяць з некранутай 
травой. “Зялёныя” выступа-
юць супраць”, - патлумачыў 
мне знаёмы немец. Спра-
ва ў тым, што пры высокім 
узроўні прымянення 
хімікатаў у сельскай гаспа-
дарцы нашым меншым ся-
брам – розным мятлушкам 
і жучкам -- з кожным годам 
ўсё складаней знаходзіць 
месца ў гэтым жыцці. Узбо-
чыны дарог застаюцца та-
кой выспачкай, дзе чалавек 
мог бы не асабліва старац-
ца паказваць, што ён – цар 
прыроды. То бок, пакінуць 

іх нібыта ў дзікім стане. Што 
зменіцца ў глабальным 
плане ад таго, што адхоны 
дарог не абкосяць? Хіба 
што сапсуюцца краявіды з 
вакна начальніцкага аўта, 
ды і то ненадоўга, пакуль 
вока прывыкне. Месцаў, дзе 
мы можам з большай ка-
рысцю для сябе прыкласці 
свае рукі, на нашай зямлі 
пакуль што хапае. Вось у 
Бешанковічах, прыкладам, 
з тых жа касцоў можна ства-
рыць пастаянную брыгаду, 
якая б укладвала б каменне 
ці брук на ходнікі. Камення 
ж у нас на палетках хапае, 
а ходнікі – ў такім занядба-
ным выглядзе. 

Г. Мікалаеў.

ГаЛадоЎКа 
ЧаСоВа СПЫНЕНа

Чарговае парушэнне 
Канстытуцыі

Кожны, хто праязджаў цэнтральнай 
вуліцай Бешанковіч падчас святкавання 
3-га ліпеня і тыднем пазней, 
несумненна звярнуў увагу на расцяжкі, 
што вісяць над праезджай часткай. На 
іх на мове краіны-суседкі красуецца 
вітанне воіну, вызваляўшаму Беларусь. 
А яшчэ на расцяжках маецца нейкая 
дзіўная выява. Па колеру яна нагадвае 
дзяржаўны сцяг сучаснай Беларусі, на  
які накладзены яе сучасны герб. Пэўна, 

мастак, які зрабіў такое сумяшчэнне, 
сэканоміў частку плошчы палотнішча, 
але ў выніку атрымалася нейкая 
фантасмагорыя. Новая выява некалькі 
нагадвае партугальскі сцяг, які таксама 
мае два колеры – зялёны і чырвоны, а 
ў цэнтры  сцяга - круглая кампазіцыя. 
Але што можа аб’ядноўваць свята 3-га 
ліпеня і партугальскі сцяг –загадка.

Л. Паўлава.

3-га ліпеня адным з са-
мых захапляльных відовішчаў 
на сьвяце Дня вызвалення 
ў Бешанковічах быў футбол. 
Некалькі каманд цягам трох 
гадзін выяўлялі пераможцу. 
Не ведаю, за што змагаліся 
хлопцы, але змагаліся яны 
адчайна ў самых складаных 
умовах. Гулялі яны ў амаль 30-
ціградусную спякоту чамусьці 
на малюпасенькай пляцоўцы 
з гумавым пакрыццем чор-
нага колеру. Я пастаяў на ім 
пару хвілін – падэшвы праз 
красоўкі добра-ткі прыпяк-
ло. А як жа пачувалі сябе 
футбалісты, якія ў дадатак 
яшчэ і імкліва бегалі па той 
патэльні ад варот да варот?

Гэта што, спецыяльнае 
стварэнне ўмоў, блізкіх да 
ваенных? Дык і на фрон-
це, мусіць, да такога не 
дадумаліся. Няхай сабе ран-
няй вясной, калі паўсюль 
гразка, тая гума найлепш 
падыходзіць да гульні. Але 
гуляць на гуме ў ліпені – нату-
ральны здзек са спартоўцаў. 
Бо па-суседству за 100 метраў 
ляжыць вялікі стадыён, на якім 
папярок поля можна зрабіць 
хочаш пяць, а хочаш дзе-
сяць мініфутбольных палёў. 
Няўжо наш футбольны ста-
дыён прадугледжаны толькі 
дзеля таго, каб тут ставілі 3-га 
ліпеня сцэну для спевакоў? 
Ну, няхай сабе і так, месца 

ж тут хапіла б на ўсіх. Тады 
чаму арганізатары падобных 
турніраў па міні-футболе тра-
дыцыйна з году ў год не аб-
цяжарваюць сябе клопатам і 
не рыхтуюць мініпляцоўкі на 
газоне? Не хочацца парушаць 
традыцыю? А дарэмна. Фут-
бол на газоне і на пакрыцці – 
зусім розны футбол. Хочацца 
верыць, што нехта адказны 
за арганізацыю такіх турніраў 
не пакрыўдзіцца на заметку, 
падшавеліцца, і наступны раз 
мы ўбачым сапраўдны міні-
футбол на сапраўдным газо-
не.    

Г. Мікалаеў.

Як найкарацей трапіць 
у Шуміліна?

Колькі разоў у раёне 
вёскі Пяцігарск едучыя 
з Бешанковіч вадзіцелі 
аўтамабіляў спынялі мяне 
і пыталіся, дзе тут пан-
тонны мост праз Дзвіну. 
Прыходзілася тлумачыць, 
што трэба вяртацца назад і 
шукаць яго ў самім райцэн-
тры. 

Здавалася б, што тут 
складнага, паставіць там, 
дзе патрэбна, указальнікі 

з накірункам на Шуміліна і 
спецыяльным знакам пан-
тоннай пераправы. Але ж 
і праз два месяцы пасля 
адкрыцця пантоннага ма-
ста такіх шыльдаў няма ні 
ў горадзе, ні на аб’яздной 
дарозе каля яго. Вось і 
прыходзіцца нетутэйшым 
шукаць тую пераправу дзе 
заўгодна. Бо і сапраўды 
знаходзіцца яна ў такім 
месцы, што можна ехаць 

міма колькі разоў, а яе і не 
прыкмеціць.

Што тут мае месца: 
чыесьці чарговае па-
скудства, ці нядбайнасць 
чыноўнікаў? “Крывінка” 
праінфармуе чытачоў пра 
разваротлівасць улады. 
То бок, праз які час пас-
ля публікацыі артыкула ў 
Бешанковічах з’явіцца пер-
шы ўказальнік.   

Г.Станкевіч.

ФУТБоЛ На ГУМаВЫМ 
ПоЛІ

4 ліпеня на пятыя 
суткі галадоўкі  аляк-
сандр Жыткевіч і 
Леанід аўтухоў спынілі 
галодоўку пратэсту ў в. 
Быкі Гарадоцкага раёна.  
Галадоўнікі лічаць, што 
акцыя пратэсту атрыма-
ла розгалас у краіне і не-
абходна даць час уладзе 
для вырашэння пытання 
аб працаўладкаванні. 

Нагадаем, што да дэмакра-
тычных актывістаў  звярнуўся 
Аляксандр Мілінкевіч, стар-
шыня Руху «За Свабоду», які 
выказаў падтрымку іх акцыі, 

абяцаў падтрымку і заклікаў 
да спынення галадоўкі. Ад-
начасова з гэтым на спынен-
не галадоўкі паўплывала і 
пагаршэнне стану здароў’я 
галадоўнікаў. Аляксандр 
Жыткевіч вёў паўгалоднае 
існаванне ўжо амаль на пра-
цягу паўмесяца і апошнія 
суткі стан яго здароў’я 
пагоршыўся. 

Прыпыняючы галадоўку,  
Жыткевіч звярнуўся з лістом 
да старшыні Віцебскага аблвы-
канкама Аляксандра Косінца. 
У сваім звароце Жыткевіч 
апісаў сваё становішча, 
якое склалася пры працы 

яго зубным фельдшарам у 
Бычыхінскай амбулаторыі  і 
адзначыў: «Мяне 10 чэрвеня 
звольнілі з працы і зараз я  
не магу працаўладкавацца ні 
на якую працу ў Гарадоцкім 
раёне – ні жывёлаводам, ні 
дворнікам пры наяўнасці 
некалькіх дзесяткаў вакансій 
--  і я з адчаю пачаў галадоўку 
пратэсту супраць дзеянняў 
мясцовай улады. Гэта таму, 
што цэнтр занятасці дае 
накіраванне на вольную 
вакансію, а кіраўнікі ўжо ча-
тырох  гаспадарак мяне на 
працу не бяруць. Зараз у мяне 
ужо не засталося грошаў і на 

паездкі ў гаспадаркі. Абаяка-
вы да маіх праблем і дырэктар 
Гарадоцкага цэнтра занятасці 
В. Іваноў, і начальнік Гарадоц-
кага РАУС Д. Броўка, і старшы-
ня Гарадоцкага райвыканка-
ма А. Мароз.»

Напрыканцы ліста 
Жыткевіч выказаў заявіў: 
«Зараз я спыняю галадоўку 
і спадзяюся, што Вы, Аляк-
сандр Мікалаевіч, на працягу 
трох дзён вырашыце пытанне 
па майму працаўладкаванню і 
мне не спатрэбіцца іншым чы-
нам прыцягваць увагу ўладаў, 
грамадства, еўрапейскай 
супольнасці да майго 

працаўладкавання.»
Пры сустрэчы з 

галадоўнікамі праваабарон-
ца Леанід Гаравы перадаў 
Аляксандру Жыткевічу пер-
шыя сабраныя ахвяраванні 
для жыцця.

Аляксандр Жыткевіч і 
Леанід Аўтухоў разглядаюць 
іншыя варыянты барацьбы 
за  канстытуцыйнае пра-
ва на працу: правядзенне 
акцый пратэсту ў Гарадку, 
інфармаванне еўрапейскай 
супольнасці і г.д.

Л. антонаў.

Бізнес на цэляфане
“Крывінка” год ці два 

таму ўжо пісала  пра “цэ-
ляфанавае” пытанне. Сут-
насць яго ў тым, што наш 
бешанковіцкі хлеб амаль 
што нельга купіць без 
цэляфанавай абгорткі. 
Яно, здаецца, і нядрэн-
на: больш гігіенічна і г.д. 
Але кавалапк цэляфану 
на батоне каштуе 220, 
а на буханцы чорнага 
ажно 290 рублёў!  Калі 
сёння простая чорная 
“цаглінка” без цэляфану 
разам з простым батонам 
каштуе 2 990 рублёў, то 
аналагічныя дзве адзінкі 
ў абгортцы -- 3500. Але 
пры мізэрных заробках 
сёння гэта з’яўляецца 
натуральным здзекам з 
насельніцтва. Я вельмі 
часта быў сведкам таго, 
калі пакупніку, які просіць 
хлеб, нясуць яго менавіта 
ў абгортцы. І толькі на яго-

ную настойлівую просьбу 
мяняюць на таннейшы 
без цэляфану, калі такі ма-
ецца ў наяўнасці. 

Лічу, што наш ган-
даль робіць бізнес на 
цэляфане незакон-
на, парушаючы правы 
пакупнікоў. У дзяржкра-
мах адсутнічаюць цэннікі 
на хлеб, або размешчаны 
яны не на відным месцы, 
і людзі не ведаюць, колькі 
рэальна каштуе хлеб, а 
колькі ягоная абгортка. 
Пад маркай таго, што хлеб 
у абгортцы захоўваецца 
даўжэйшы час, жыха-
рам проста навязваюць 
менавіта хлеб у цэляфа-
не. Думаю, што хлеб у цэ-
ляфане павінен у гандлі 
быць, але не больш за 10-
15 адцоткаў ад ўсяго вы-
печанага. І падаваць яго 
трэба толькі па спецыяль-
най просьбе пакупніка. 

Яшчэ лепей, калі пекарня 
возме на сябе выдаткі па 
абгортванню, і хлеб і ў аб-
гортцы і без яе будзе каш-
таваць аднолькава. 

P.S. У нашым раёне 
сёння пражывае роўна 
20 000 чалавек. Па маіх 
сціплых падліках штод-
зень тут павінны з’ядаць 
не менш 5 000 буханак 
чорнага хлеба і каля     
8-10 000 батонаў белага. 
Калі ўвесь хлеб абгорт-
ваць, то па бешанковіцкіх 
“расцэнках” кошт прада-
ваемага цэляфану склад-
зе штодзень больш за 3,5 
мільёны рублёў. Навошта 
ламаць сабе галаву над 
удасканальваннем ганд-
лю ў раёне, калі началь-
ству на зарплату “цэля-
фанавых” грошай хапае з 
лішкам.

Л.Паўлава.

аЗаРТНаЯ ИГРа 
Нам приходится вас 

обманывать, чтобы со-
хранить ваше доверие.

Мечислав Шарган

На фоне перма-
нентного кон-
фликта с Росси-

ей отношения Беларуси 
с Европой развиваются с 
нарастающей интенсивно-
стью. Сразу же после состо-
явшегося визита в Минск 
комиссара ЕС по внешним 
связям и европейской по-
литике добрососедства Б. 
Ферреро-Вальднер бело-
русское правительство 
обратилось к Евросоюзу с 
просьбой о кредите. Мож-
но предполагать, что этот 
вопрос обсуждался во вре-
мя минских переговоров с 
еврокомиссаром. 

На первый взгляд эту 
благолепную картину раз-
рушила Парламентская 
ассамблея Совета Европы 
(ПАСЕ). Все ждали, что она 
вернет Палате представи-
телей Беларуси статус спе-
циально приглашенного. 
А ПАСЕ приняла решение 
сделать это только после 
введения в Беларуси мора-
тория на смертную казнь. 

Однако, на наш взгляд, 
эта неудача белорусской 
дипломатии весьма отно-
сительна. Ибо по большо-
му счету Совет Европы не 
слишком и нужен офици-
альному Минску. Потому 
что эта организация за-
нимается исключительно 
гуманитарными пробле-
мами, правами человека. А 
данная тема для белорус-
ских властей очень болез-
ненная. Но вступление в 
Совет Европы — это один 
из факторов возвращения 
в Европу, одно из правил 
европейской игры. Поэто-
му Беларуси поневоле при-
ходится их принимать.

С другой стороны, хотя 
решение ПАСЕ и выглядит 
явным диссонансом на 
фоне благожелательной 
позиции по отношению 
к официальному Минску 
других европейских ин-
ститутов, в нем тоже есть 
некий элемент подыгры-
вания белорусским вла-
стям. Выдвигается такое 
условие, которое руковод-
ству Беларуси можно вы-
полнить. Вот если бы ПАСЕ 
заявила, что возвращение 
статуса специально при-
глашенного произойдет 
только после проведения 
в Беларуси свободных вы-
боров или расследования 
дел исчезнувших оппози-
ционных политиков, то это 
условие невыполнимо и в 
таком случае процесс на-
шего вступления в Совет 
Европы был бы заблоки-
рован наглухо. А введение 
моратория на смертную 
казнь никак не угрожает 
власти нынешней правя-
щей команды. Правда, есть 
опасность, что общество 
может не понять такое ре-
шение, но это вопрос те-
кущей политической целе-
сообразности.

Можно сказать, что в 
последний год официаль-

ный Минск поменял так-
тику в отношении ЕС, его 
политика стала гибче, он 
успешно адаптировался к 
требованиям Европы. Суть 
новой тактической линии 
сводится к нескольким не-
хитрым приемам. 

Прежде всего, белорус-
ские власти прекратили 
идеологическую войну с 
Западом. До сих пор США 
и Европа объявлялись не-
примиримыми врагами 
славянской цивилизации, 
официальные СМИ разо-
блачали их коварные пла-
ны. В ответ на требования 
соблюдать права человека 
А. Лукашенко заявлял, что 
ваша демократия с кровью, 
зачем вы бомбили Югосла-
вию, мы победили фашизм, 
поэтому вы должны нам 
кланяться в ноги. 

Теперь его тональность 
резко поменялась. Он уже 
утверждает, что Беларусь 
и ЕС должны сотрудни-
чать, потому что Беларусь 
— центр (сердце, мост) 
Европы, на Евросоюз при-
ходится половина нашей 
торговли. 

Во-вторых, ныне, в от-
личие от прежних времен, 
белорусские власти готовы 
обсуждать даже неприят-
ные для себя вопросы, типа 
демократии, свободы СМИ 
и пр. А почему бы не по-
говорить? Перед визитом 
в Минск еврокомиссар Б. 
Ферреро-Вальднер, пере-
числяя шаги белорусских 
властей в сторону демо-
кратизации, отметила как 
положительный момент, 
что начались переговоры 
между Беларусью и ЕС по 
вопросам прав человека. 
Т. е. прогрессом объявле-
ны не позитивные сдвиги в 
этой сфере, а сам факт об-
суждения данной темы. 

Помнится, в годы «хо-
лодной войны» делегации 
СССР и США около 20 лет 
вели в Женеве переговоры 
о разоружении с нулевым 
результатом. Зато создава-
ли иллюзию в глазах миро-
вого сообщества.

В-третьих, руководство 
Беларуси стало щедрым на 
обещания. МВФ оно обеща-
ет рыночные реформы, ЕС 
— демократизацию, Укра-
ине — поддержку проекта 
создания Евроазиатского 
нефтетранспортного кори-
дора (обещания России — 
это особая эпопея). 

В-четвертых, кое-что из 
обещанного белорусские 
власти выполняют. Ровно 
столько, чтобы функционе-
ры МВФ или политики ЕС 
могли за что-то зацепиться 
и отметить, что есть про-
гресс. Ибо политическое 
решение об улучшении от-
ношений с Беларусью при-
нято в западных столицах. 
И для объяснения этого 
поворота ищут формаль-
ные основания.

Кстати, хотя между Бе-
ларусью и США сохраня-
ется состояние «холодной 
войны», остаются в силе 
американские санкции в 
отношении предприятий 

«Белнефтехима», в Минске 
нет полноценного посоль-
ства Соединенных Штатов, 
тем не менее Вашингтон 
поддерживает европей-
ский курс на разрядку. В 
этом смысле важно обра-
тить внимание на такой 
факт. Как известно, в США 
продолжает действовать 
«Акт о демократии в Бела-
руси». Один из его пунктов 
предусматривает, что аме-
риканские представители в 
международных организа-
циях обязаны блокировать 
выделение белорусскому 
государству финансовых 
ресурсов за исключением 
гуманитарной помощи. Но 
вот стало известно, что в 
МВФ при обсуждении во-
проса о кредите Беларуси 
американцы воздержа-
лись. И тем самым открыли 
дорогу кредитованию бе-
лорусской экономики. 

Таким образом, такти-
ка, взятая на вооружение 
официальным Минском, 
успешно работает. Всех 
этих приемов оказалось 
достаточно, чтобы размо-
розить отношения с ЕС. 

В настоящий момент 
Беларуси от Запада нужно 
одно: деньги. И как ни уди-
вительно, в Беларусь пош-
ли кредиты. Деньги дает 
МВФ, Всемирный банк, 
идут переговоры о вы-
делении финансовых ре-
сурсов с ЕС, Европейским 
банком реконструкции и 
развития. 

Иначе говоря, прекра-
щение вражды с Европой, 
использование тактики ба-
лансирования между Вос-
током и Западом дают по-
ложительный эффект. Судя 
по всему, официальный 
Минск вошел в азарт, аппе-
тит пришел во время еды. 
И потенциал такой поли-
тики достаточно большой, 
еще много неосвоенных 
резервов. 

Вот, например, посмо-
трите, как ловко Киргизия 
провернула операцию под 
кодовым названием «Раз-
вести лоха». После встречи 
киргизского и российско-
го президентов в феврале 
сего года было принято 
решение закрыть амери-
канскую базу «Манас». За 
это Киргизия получила от 
Москвы кредит в $2 млрд 
и помощь в размере $150 
млн. 

Но вот пришла инфор-
мация, что США готовы 
выплатить за базу $1 млрд 
плюс $150 млн ежегодно. И 
что вы думаете? Руковод-
ство Киргизии приняло ре-
шение оставить базу «Ма-
нас», правда, под новым 
названием.

А в Беларуси, как из-
вестно, два российских 
военных объекта, причем 
очень важных для оборо-
ны России. Представляе-
те, сколько возможностей 
«срубить бабки». 

Азартная игра в обыч-
ной жизни — это порок. А 
в политике — это один из 
способов существования. 

Валерий Карбалевич.

Бэніта Фэрэра-Вальднэр адразу 
папярэдзіла, што крокі Брусэля насустрач 
Менску магчымыя толькі пры ўмове, што і 
Беларусь пойдзе насустрач Эўразьвязу — і, 
у прыватнасьці, да канца гэтага году выка-
нае 5 умоваў дэмакратызацыі краіны. 

Эўракамісар назвала сваю сустрэчу з 
кіраўніком Беларусі «вельмі прадуктыўнай»: 

«Магу вам сказаць, што мы мелі вельмі 
прадуктыўную размову па ўсіх пытаньнях. 
Яна цягнулася дзьве з паловай гадзіны. Мы 
абмеркавалі ўсе дэталі. Мне падалося, што 
прэзыдэнт вельмі ўважліва прыслухаўся да 
маіх словаў. Я думаю, што гэта быў добры старт 
таго, што, я спадзяюся, будзе эпохай у нашых 
дачыненьнях». 

Аляксандар Лукашэнка ў размове са спада-
рыняй Фэрэра-Вальднэр абверг выказваньні 
тых палітыкаў, якія кажуць, што ён вядзе ней-
кую гульню з Эўропай:

«Чаго мы хочам ад Эўропы? Мы хочам, 
каб вы разумелі, што Беларусь — ня толькі 
геаграфічны цэнтар гэтага кантынэнту, што 
тут жывуць вельмі прыстойныя, чэсныя, 
працавітыя людзі, што тут існуе сувэрэнная не-
залежная дзяржава. Гэта вялікая каштоўнасьць 
любога народу, і рабіць замах на сувэрэнітэт і 
незалежнасьць, як бы гэтага некаму ні хацела-
ся, мы дазволіць ня можам. Мы хацелі б нар-
мальных стасункаў з эўрапейскім кантынэн-
там».

 Мы хочам, каб вы разумелі, што Беларусь 
— ня толькі геаграфічны цэнтар гэтага кан-
тынэнту, што тут жывуць вельмі прыстойныя, 

чэсныя, працавітыя людзі, што тут існуе сувэ-
рэнная незалежная дзяржава ... 

Бэніта Фэрэра-Вальднэр таксама вы-
казалася за добрыя дачыненьні Брусэлю і 
Менску. Але яна нагадала, што Эўразьвяз і 
Эўракамісія чакаюць ад Беларусі выкананьня 
галоўных умоваў дэмакратызацыі краіны. Гэта, 
перадусім, сумесная праца зь Бюро дэмакра-
тычных інстытутаў і правоў чалавека (БДІПЧ) у 
справе зьмяненьня выбарчага заканадаўства 
Беларусі, каб наступныя выбары праходзілі па-
водле новага заканадаўства. Акрамя таго, гэта 
— свабода СМІ, свабода сходаў, рэгістрацыя 
недзяржаўных арганізацыяў, вызваленьне 
палітзьняволеных.

Бэніта Фэрэра-Вальднэр гаварыла з 
А.Лукашэнкам таксама пра фінансавую дапа-
могу, візы і правы чалавека. У прыватнасьці, 
эўракамісар паведаміла, што Эўракамісія 
прыкладае намаганьні, каб Эўрапейскі 
банк рэканструкцыі і разьвіцьця, а такса-
ма Эўрапейскі інвэстыцыйны банк аказалі 
фінансавую дапамогу Беларусі.

Спадарыня Фэрэра-Вальднэр сказа-
ла журналістам, што на перамовах у Мен-
ску паўставала пытаньне пра зьмяншэнь-
не кошту візаў для грамадзянаў Беларусі. У 
прыватнасьці, беларускі бок жадае, каб віза 
патаньнела з 60 да 35 эўра.

«Я падтрымліваю гэтую прапанову і па-
стараюся давесьці неабходнасьць гэтага да 
краінаў, якія ўваходзяць у Эўразьвяз», — за-
значыла эўракамісар у справах зьнешніх 
сувязяў Бэніта Фэрэра-Вальднэр. 

Эўракамісар 
выставіла Менску 
пяць умоваў

ЗША працягнуць спрыяць 
дэмакратызацыі Беларусі
Намеснік кіраўніка 

Руху «За Свабоду» 
Віктар Карнеен-

ка прыняў ўдзел у сустрэчы 
сенатараў і кангрэсменаў ЗША 
з беларускімі дэмакратычнымі 
палітыкамі.

Амерыканскіх гасцей у 
першую чаргу цікавіла ацэнка 
ўнутрыпалітычнай сітуацыя 
ў Беларусі. Пасля размовы 
з прадстаўнікамі дэмакра-
тычнай грамадскасці яны 
распавялі пра сваё разуменне 
стану са свабодамі і правамі 
чалавека ў Беларусі.

Адзін з удзельнікаў су-
стрэчы, намеснік кіраўніка 

Руху «За Свабоду» Віктар 
Карнеенка выказаў закла-
почанасць тым, што працэс 
дэмакратызацыі фактычна 
спыніўся. 

− Рэгістрацыя грамадскіх 
аб’яднанняў, якую распачаў 
Мінюст, насамрэч аказала-
ся надзвычай дазаванай. 
Партыя Свабоды і Прагрэсу, 
Беларуская хрысціянская 
дэмакратыя, ПА «Вясна», 
МХСС « Маладыя дэмакра-
ты» ніяк не могуць атрымаць 
рэгістрацыю. Рух «За Свабо-
ду» выказвае салідарнасць 
з імі. Па-другое, Беларусь 
ігнаруе выкананне ўзятых на 

сябе міжнародных абавязкаў. 
Гэта тычыцца ў першую чаргу 
выканання рашэння Камітэта 
ААН адносна парушэння 
правоў грамадзян дзяржавай 
Беларусь, − кажа Віктар Кар-
неенка.

Ад часоў візіту прэзідэнта 
Біла Клінтана гэта самая 
прадстаўнічая дэлегацыя 
ЗША у Беларусі. На сустрэчы з 
кіраўніцтвам краіны дасягну-
тая дамоўленасць пра зняц-
цё абмежаванняў у працы 
амбасады ЗША пасля адмены 
эканамічных санкцый. Акт аб 
дэмакратыі ў Беларусі рэвізіі 
не падлягае.

Лукашэнка паслаў Кудрына лячыцца
У інтэрвію, апублікаваным ў газэце «Известия»,  а.Лукашэнка зноў выказаўся на 

адрас міністра фінансаў Расеі аляксея Кудрына.
«Мне патлумачылі, што на яго ідзе моцны ціск. Ён моцна нэрвуецца і гаворыць крыху ня 

тое. Тады – падлячыцца. У яго фінансы дзяржавы ў руках і ён пачнае такое казаць. Заўтра ён 
і не тое зробіць».

А.Лукашэнка ў мінулую пятніцу вельмі нэрвова адрэагаваў на выказваньні Аляксея Ку-
дрына, які заявіў, што Беларусь наблізілася да мяжы неплатаздольнасьці, ды зьвязаў выд-
зяленьне Менску апошняй траншы расейскага крэдыту памерам у 500 мільёнаў даляраў 
з антыкрызіснымі дзеяньнямі беларускага ўраду. Лукашэнка заявіў, што Кудрын «цалкам 
кансалідаваўся з нашымі адмарозкамі, якія тут на заходнія грошы вякаюць і пачынаюць ву-
чыць працаваць» Ён загадаў беларускаму ўраду «ня кланяцца перад Расеяй і шукаць шчасьця 
ў іншай частцы плянэты».

Прэзыдэнт Расеі Дзьмітрый Мядзьведзеў на гэтым тыдні назваў недапушчальнымі з 
пункту гледжаньня дыпляматычнай этыкі выказваньні на адрас прадстаўнікоў расейскага 
кіраўніцтва, якія дазволіў сабе кіраўнік адной з краінаў — бліжэйшых партнэраў Расеі. 

Паводле «РИА Новости», кіраўнік Расеі на нарадзе па эканамічных пытаньнях заявіў:
«Мы актыўна па-партнэрску працуем з нашымі бліжэйшымі суседзямі, дапамагаем ім у 

пераадоленьні крызысных зьяў, у тым ліку фінансамі, і немалымі фінансамі. Іншы раз гэта 
суправаджаецца неабходнасьцю камэнтаваць эканамічную сытуацыю ў гэтых краінах».

Ён падкрэсьліў, што ў Расеі «ніколі не дазвалялі і ня будуць дазваляць сабе асабістых ха-
рактарыстык адносна кіраўнікоў іншых краін. Хаця мы маглі б сказаць што-небудь адносна 
эфэктыўнасьці эканамічных захадаў, якія імі робяцца, чаму яны зьвяртаюцца да нас па дапа-
могу, падтрымку. 

следующая торговая война с Россией 
будет «мясной»?

Намеснік старшыні руху “За 
свабоду” Віктар Карня-
енка распавёў у інтэрв’ю 

“Мы” пра тое, як ідзе падрыхтоўка да 
Беларускага еўрапейскага форуму, 
які мае прайсці ўвосень. 

Так, прайшлі ўжо некалькі 
пасяджэнняў аргкамітэту пад стар-
шынствам Аляксандра Мілінкевіча. 
Акрамя руху, ў ягоны клад дэлега-
ваныя прадстаўнікі дзвюх партыяў 
– “Беларускай хрысціянскай 
дэмакратыі” і Партыі свабоды і 
прагрэсу, якія пакуль марна спра-
буюць зарэгістравацца, а такса-
ма арганізацыяў “Малады фронт”, 
“Правы альянс” (які, дарэчы, днямі 
атрымаў рэгістрацыю), “Маладая 
Беларусь” і “Маладыя 
дэмакраты”.

З а ц в е р д ж а -
ны агульны план 
падрыхтоўкі і правяд-
зення мерапрыем-
ства. Дэлегаты будуць 
абірацца на раённых 
і міжраённых сходах 
па месцы жыхарства. 
Усяго іх плануецца 
правесці каля 80, буд-
зе вылучана прыклад-
на тысяча дэлегатаў.

Таксама ёсць пэўнасць, па словах 
Віктара Карняенкі, з парадкам дня 
БЕФу: “Прынцыпова вырашана не 
займацца на ім ніякімі вылучэннямі 
на прэзідэнцкія выбары. Па агульнай 
згодзе, на форуме будзе прынята су-
польная стратэгія па еўраінтэграцыі 
і план сумеснай дзейнасці ў рамках 
праграмы “Усходняе партнёрства”.

Аргкамітэт, па словах намесніка 
старшыні руху “За свабоду” вырашыў 
весці працу па трох накірунках: 
“Па-першае, гэта супрацоўніцтва з 
экспертамі. Неабходна з іх удзелам 
яшчэ да раённых сходаў распра-
цаваць першапачатковыя варыян-
ты дакументаў форуму. Па-другое, 
зараз мы праводзім сустрэчы з 
рэгіянальнымі актывістамі, каб яны 
як мага хутчэй ангажаваліся у гэты 
працэс. Напрыклад, такая сустрэча 
адбылася 11 чэрвеня ў Віцебску. На 
такіх сустрэчах у рэгіёнах мы без 
сумнавядомых інтэрпрэтатараў тлу-
мачым нашу пазіцыю па еўрапейскіх 
перспектывах Беларусі, мэтах і за-
дачах Беларускага еўрапейскага 

форуму. Па-трэцяе, разам з усімі 
партнёрскімі арганізацыямі за-
раз ствараем абласныя і раённыя 
аргкамітэты”.

Па інфармацыі “Мы”, першыя 
рэгіянальныя сходы могуць па-
чацца з 1 ліпеня. Між тым лідэр 
руху “За свабоду” Аляксандр 
Мілінкевіч накіраваў лісты ў раён-
ныя адміністрацыі наконт спрыянні 
ў прадстаўленні памяшканняў. Ліст з 
такім самым зместам накіраваны і ў 
Адміністрацыю прэзідэнта.

Калі на Беларускім еўрапейскім 
форуме не адбудзецца вылучэн-
ня кандыдата ў прэзідэнты, то якім 
чынам рух бачыць свой удзел у вы-
барах? Асабліва ў сувязі з тым, што 

тыя ж АДС разгортва-
юць цэлую кампанію і 
звярнуліся да розных 
суб’ектаў беларускай 
апазіцыі з просьбай 
адрэагаваць на пра-
панову працаваць па 
іхнім плане выбараў 
«адзінага» да 1 ліпеня.

“Пакуль усе пра-
панаваныя варыянты 
вылучэння «адзіных» 

больш нагадваюць 
гульню ў палітыку. Мы прынцыпо-
ва выступаем за еднасць усіх дэ-
макратычных сіл і вылучэнне ад іх 
сапраўднага лідэра. Але трэба памя-
таць, што лідэрства - гэта не кашуля, 
якую можна апрануць на любога ча-
лавека. Асабліва ў сённяшніх умовах. 
Таму мы можам пагадзіцца толькі на 
вельмі аб’ектыўныя крытэрыі для 
вызначэння “адзінага”. Напрыклад, 
такія, як склад ініцыятыўнай групы. 
І гэта павінны быць не перапісаныя 
тэлефонныя даведнікі, а актыў, які 
ўжо працаваў у папярэдніх выбар-
чых кампаніях. Увогуле, калі палітыкі 
сапраўды хочуць дамовіцца, яны 
найперш не робяць на гэты конт 
публічных заяў, а сустракаюцца і 
размаўляюць у рабочым парад-
ку. Таму у пэўны тэрмін на амаль 
ультыматыўную прапанову ад АДС 
мы хутчэй за ўсё рэагаваць не буд-
зем. Але гэта ёсць маё меркаванне. 
Афіцыйна гэтае пытанне павінна 
быць разгледжана на паседжанні 
Рады руху”, - заявіў у інтэрв’ю “Мы” 
Віктар Карняенка. 

«Мы»

«Комсомолка» поинтересова-
лась у экспертов, по каким еще по-
зициям может возникнуть торговый 
спор между Россией и Беларусью.

1. Газ
Самая чувствительная позиция. 

Россияне это знают и уже начинают 
намекать, что в разговоре с Мин-
ском могут использовать газовый 
вентиль. По информации газеты 
«КоммерсантЪ», в ход могут пустить 
то, что Беларусь не полностью рас-
плачивается с Газпромом за голубое 
топливо. Напомним, ценник меня-
ется каждый квартал, но мы платим 
среднегодовую цену в 150 долларов 
за тысячу кубометров (так получа-
ется немного дешевле). Перерасчет 
будет только в конце года. Сейчас 
Москва заявляет, что такая схема 
расчетов – устная договоренность 
между президентами.

- Теоретически может возник-
нуть ситуация регрессивного иска 

со стороны Газпрома к Белстран-
сгазу в связи с неполной оплатой за 
газ в I квартале. Теоретически такая 
угроза есть, этот вопрос не снят с 
повестки, – цитирует Интерфакс 
советника по экономическим во-
просам посольства России Андрея 
Кузнецова.

2. Мясо, рыба и другие про-
дукты

Случайно ли оговорился на этих 
выходных президент Медведев, 
когда охарактеризовал поведение 
Беларуси как «мясомолочную ис-
терику»? Пока российский рынок 
закрыт только для молочки, но, по 
мнению экономиста центра Мизеса 
Ярослава Романчука, дальше в спи-
сок запретных товаров могут по-
пасть и многие другие продукты, в 
частности мясная группа.

Кстати, на протяжении послед-
них лет наши колбасные фабрики 
периодически сталкиваются с труд-

ностью получения сертификатов 
для поставки своих продуктов в 
Россию.

Кроме того, появились слухи, 
что соседи уже «забеспокоились» по 
поводу нашей рыбы. Дело в том, что 
основные белорусские поставщики 
работают в свободной экономиче-
ской зоне, а потому наша продукция 
получается дешевле российской. А 
это невыгодно российским произ-
водителям.

3. дорожная и сельхозтехника
Комбайны, трактора, нашу до-

рожную технику мы и так в послед-
нее время продаем со скрипом: из-
за кризиса у партнеров просто нет 
денег. А ведь эти заводы (МАЗ, МТЗ, 
Гомсельмаш и другие) и подпитка 
для бюджета, и рабочие места для 
многих белорусов. Правда, недавно 
стороны договорились, что наша 
сельхозтехника будет идти в Россию 
на льготных условиях.

Кіраўнік Беларусі Аляк-
сандар Лукашэнка 
прыбыў на парад з на-

годы Дня незалежнасьці разам з 
малодшым сынам Колем. Абодва 
былі ў вайсковай форме. 

У сваім выступе А.Лукашэнка 
адзначыў, што Беларусь 
імкнецца да збліжэньня народаў, 
пасьлядоўна праводзіць зба-
лянсаваную, шматвэктарную 
палітыку, лічыць «сваімі жыцьцё-
ва важнымі інтарэсамі разьвіцьцё 
ўсебаковага і ўзаемавыгаднага 
супрацоўніцтва з усімі краінамі».

Паводле А.Лукашэнкі, 
«у сьвеце не павінна быць 
звышдзяржаваў, якія самі сябе 
надзялілі правам дыктаваць 
умовы, як жыць сувэрэнным і не-
залежным краінам». 

«На жаль, апошнім ча-

сам зьявіліся 
спробы тракта-
ваць прынцып 
шматвэктарнасьці 
ледзь не як здра-
ду саюзьнікам з 
боку Беларусі. Не 
слабее імкненьне 
п р а ц і ў н і к а ў 
б е л а р у с к а -
расейскай інтэграцыі ўбіць 
клін у нашы стасункі», — сказаў 
А.Лукашэнка. Ён заявіў, зьвяр-
таючыся да кіраўнікоў Расеі, што 
«Беларусь не гандлюе дружбай з 
Расеяй». 

«Мы братэрскія народы, мы 
адзін народ. Наша агульная і 
вялікая перамога і сёньняшні 
юбілей, якія сымбалізуюць наш 
сумесны ўклад у разгром агрэса-
ра, вызваленьне нашых народаў 

і ўсяго чалавецтва ад фашысц-
кага паняволеньня, тысячакрот-
на пераважваюць узаемныя 
рознагалосьсі і прэтэнзіі. Разам 
мы вырашалі і вырашым любыя 
праблемы», — сказаў кіраўнік 
краіны. 

«За апошнія 15 гадоў Беларусі 
прадказвалі крах і сацыяль-
ныя ўзбурэньні, але ў нас запас 
трываласьці дастатковы», — 
сказаў А.Лукашэнка.

Радыё Свабода (Менск)

ПаРад ПРЫМаЛІ дВа 
ЛУКашЭНКІ 

ДА БЕЛАРУсКАГА 
ЕЎРАПЕЙсКАГА ФОРУМУ

19 чэрвеня ў дзень народзінаў Васіля Быкава ў яго на радзіме ў вёс-
цы Бычкі ўручана прэмія імя Васіля Быкава „За свабоду думкі”. Прэмію 
ўручыў Рух „За Свабоду”. Ляўрэатам стаў мастак алесь Пушкін.

Алесь Пушкін стаў ляўрэатам прэміі 
Прэмія імя Васіля Быка-

ва «За свабоду думкі» была 
заснавана ў мінулым годзе 
лідэрам Руху «За Свабоду» 
Аляксандрам Мілінкевічам. 
Ідэя прыйшла пасьля таго, як 
палітык атрымаў прэмію імя 
Андрэя Сахавара менавіта 
за свабоду думкі. 

Аляксей Кавалец з Руху 
«За Свабоду» тлумачыць, з 
думкаю пра каго прэмія за-
снавана ў Беларусі.

А. Кавалец: У Аляксандра 
Мілінкевіча ўзьнікла дум-
ка, каб у Беларусі зрабіць 
прэмію за свабоду думкі. 
Каб пачаць уручэньне прэміі 
нашым вядомым людзям, 
патрыётам Беларусі, якія 
змагаюцца за Беларусь, ня-
суць гэтую беларускасьць 
і Беларусь у сьвет, якія да-
юць прыклад моладзі, якімі 
павінны быць беларусы. 
Гэта прэмія найбольш адда-
ным Беларусі людзям.

У мінулым годзе прэмія 

была ўручана ўпершыню. 
Ляўрэатамі сталі Рыгор 
Барадулін, Уладзімер Арлоў 
і Павал Севярынец. У гэтым 
годзе першыя ляўрэаты 
прэміі імя Васіля Быкава 
выбіралі сёлетняга ляўраэта, 
якім і стаў мастак Алесь 
Пушкін.

Чаму менавіта 
ён? Тлумачыць Па-
вал Севярынец.

П. Севярынец: 
Алесь Пушкін – гэта 
ўнікальная зьява 
ў беларускім ма-
стацтве, у бела-
рускай культуры, а нават 
у беларускай палітыцы. 
Гэта чалавек, які творчымі 
сродкамі выяўляе най-
больш вострыя пытаньні, 
якія ўзьнікаюць перад усёй 
нацыяй. Гэта рэдкасьць. 
Звычайна пісьменьнікі ці 
паэты размаўляюць эзо-
павай мовай, а іх творчыя 
здабыткі даступныя толькі 

пэўнаму колу людзей. Алесь 
Пушкін усё робіць публічна 
й адкрыта. Гэта цяпер і па-
трэбна Беларусі ды белару-
сам. Ён дзейсны інтэлігент, 
часам правакацыйны, але 
гэта патрэбна, каб абудзіць 
беларускую сьвядомасьць. 

Гэтаму дапамагаюць высту-
пы, карціны, пэрформэнсы 
Алеся Пушкіна.

Цяпер Алесь Пушкін 
далучаецца да журы, якое 
ў будучым годзе ў склад-
зе 4 чалавек абярэ новага 
ляўрэата.

Сам мастак лічыць, што 
прэмія ўручана ня столькі 
яму, як Алесю Пушкіну, а 

прэміяй адзначаны яго 
жыцьцёвы шлях.

А. Пушкін: У Беларусі 
вельмі шмат дастойных і 
цікавых людзей. Прэмія 
ўручана „за грамадзкую й 
творчую дзейнасьць на ка-
рысьць Беларусі й свабоды”. 

Журы, відаць, вырашыла ад-
значыць ня проста Пушкіна, 
але прыклад шляху чалаве-
ка, які нарадзіўся ў Бабры, 
вучыўся ў Менску, а пазьней 
не шукаў міграцыі, як многія 
вядомыя творчыя людзі, каб 
„больш разьвіць свой талент 
і знайсьці творчы шлях”. Мая 
дарога была іншаю. Прэміяй 
уганараваны шлях чалавека, 

які скончыў выдатную ма-
стацкую адукацыю ў 90-х га-
дах, а потым вырашыў ехаць 
у Віцебск, адкрыў галерэю. 
Тады была свабода, можна 
было рабіць лябараторыю 
экспэрымэнту, потым паехаў 
у Магілёў на рэстаўрацыю 

катэдры.
Потым ужо прыйшоў 

да ўлады Лукашэнка ды 
вярнулася задушлівая 
атмасфэра савецкасьці й 
цэнзуры. Пачалі ўсё на-
цыянальнае ўшчымляць, 
не дазвалялі разьвівацца. 
Я вырашыў на апошнія 

грошы купіць хату ў Ба-
бры, даглядаць бацькоў, 
расьпісваць царкву, 
ажаніцца, нарадзіць дзетак. 
Жыцьцё было цяжкое, доўга 
не было дзетак, памерлі 
мама й тата. Гэта ўсё было 
вядома і Арлову, які няраз 
у мяне быў, Барадулін му-
дры чалавек. Яны, напэўна, 
уганаравалі гэтай прэміяй ня 

столькі Пушкіна ці гакосьці 
іншага, тут галоўнае шлях 
творчага чалавека, вяртань-
не да сваіх каранёў. Чала-
век, які не баяўся ў мястэчку 
„рабіць” Беларусь, каб яна 
была беларускай. Ня проста 
Беларусь, але каб яна была 
беларуская. Каб у пашане 
былі ідэалы 25 Сакавіка, 
каб была беларуская мова 
ў сям’і, каб жоначка была 
беларускай, каб сьцяг над 
хатай вісеў сапраўдны, а не 
каляніяльны. Гэта напэўна й 
было адзначана. 

Прэмія ўяўляе сабою ста-
туэтку, якую запраектаваў 
Віктар Копач, ганаровую 
грамату, а таксама грашо-
вую ўзнагароду. 

З самага пачатку было 
вырашана, што прэмія 
будзе ўручацца толькі на 
радзіме Васіля Быкава ў 
Бычках і толькі ў дзень яго 
народзінаў 19 чэрвеня.

алена Пытэль.


